
	1.ՀՀ ֆինանսների նախարարություն
	14.08.2023թ.

	
	N 01/8-2/15990-2023

	Ձեր 02.08.2023թ. № ԳՍ//23054-2023 գրությամբ ներկայացված «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ, հայտնում ենք, որ դիտողություններ և առաջարկություններ չունենք:
	Ընդունվել է ի գիտություն: 

	2. ՀՀ կրթության, գիտության, մշակույթի և սպորտի նախարարություն
	09.08.2023թ.

	
	N 27/20.1/20716-2023

	ՀՀ կրթության, գիտության, մշակույթի և սպորտի նախարարությունը «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ դիտողություններ ու առաջարկություններ չունի` ՀՀ կառավարության 13 դեկտեմբերի 2007 թվականի N 1490-Ն որոշման դրույթների պահպանման պայմանով:
	Ընդունվել է ի գիտություն։

	3. ՀՀ Վայոց ձորի մարզպետի աշխատակազմ
	02.08.2023թ.

	
	N 01/06.2/5319-2023

	    Ի պատասխան Ձեր 02.08.2023թ. թիվ ԳՍ//23054-2023 հանձնարարականի՝ «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ, տեղեկացնում ենք, որ այն քննարկվել է մարզպետի աշխատակազմում և արժանացել հավանության: 
ՀՀ Վայոց ձորի մարզի Խաչիկի միջնակարգ դպրոցի շենքից նախադպրոցական ուսումնական հաստատությունն ընդլայնելու նպատակով անհրաժեշտ տարածքը Արենի խոշորացված համայնքի «Վայոց ձորի մարզի Ագարակաձորի «Արևիկ» մանկապարտեզ»  ՀՈԱԿ -ին անհատույց օգտագործման  իրավունքով  տրամադրելու ՀՀ կառավարության որոշման նախագծի վերաբերյալ առարկություն չունենք:
	Ընդունվել է ի գիտություն:


	4. ՀՀ կադաստրի կոմիտե
	10.08.2023թ.

	
	N ՍԹ/10857-2023

	Ի պատասխան Ձեր 2023 թվականի օգոստոսի 2-ի N ԳՍ//23054-2023 գրության՝ «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք  հետևյալը.
Հայաստանի անշարժ գույքի տեղեկատվական համակարգի (ARPIS) տվյալների համաձայն՝ ՀՀ, Վայոց ձորի մարզ, համայնք Խաչիկ, 18-րդ փողոց, 1 հասցեում գտնվող 10-025-0001-0047 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 2.42153 հա մակերեսով հողամասի, 2,804.67 քմ մակերեսով դպրոցի, 23.01 քմ և 51.94 քմ մակերեսներով կաթսայատների նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 13062014-10-0007 վկայական):
Հաշվի առնելով, որ իրավունքի պետական գրանցման համար ներկայացված դպրոցի շենքի հատակագիծը (կցվում է) չի համապատասխանում Նախագծին կից ներկայացված հատակագծին (կատարվել են ներքին ձևափոխություններ), առաջարկում ենք Նախագիծը շրջանառության մեջ դնել նշված գույքային միավորի նկատմամբ վերագրանցում կատարելուց հետո:
	Ընդունվել է ի գիտություն: Նախագիծը լրամշակվել է և կրկին ներկայացվել ՀՀ կադաստրի կոմիտեի քննարկմանը։


	5. ՀՀ կադաստրի կոմիտե
	22.09.2023թ.

	
	N ՍԹ/12967-2023

	   Ի պատասխան Ձեր՝ 2023 թվականի սեպտեմբերի 13-ի N ԳՍ//28024-2023 գրության՝ «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ)  վերաբերյալ հայտնում ենք հետևյալը.
   Հայաստանի անշարժ գույքի տեղեկատվական համակարգի (ARPIS) տվյալների համաձայն՝ ՀՀ, Վայոց ձորի մարզ, համայնք Խաչիկ, 18-րդ փողոց, 1 հասցեում գտնվող 10-025-0001-0047 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 2.42153 հա մակերեսով հողամասի, 2,804.67 քմ մակերեսով դպրոցի, 23.01 քմ և 51.94 քմ մակերեսներով  կաթսայատների նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 13062014-10-0007 վկայական):
   Նախագիծը Ձեր 2023 թվականի օգոստոսի 2-ի N ԳՍ//23054-2023 գրությամբ ներկայացվել էր Կադաստրի կոմիտե, որի վերաբերյալ 2023 թվականի օգոստոսի            9-ի N ՍԹ/10857-2023 գրությամբ տրամադրվել է դիրքորոշում և ներկայացվել, որ Նախագծի հատակագիծը չի համապատասխանում իրավունքի պետական գրանցման համար ներկայացված դպրոցի շենքի նախագծին՝ առաջարկելով Նախագիծը շրջանառել իրավունքի վերագրանցում կատարելուց հետո: 
   Ներկայացված կարծիքի հիման վրա իրավունքի վերագրանցում չի կատարվել, սակայն այս անգամ Նախագծին կից ներկայացվել է վերոնշյալ գույքի 3-րդ մասնաշենքի 1-ին հարկի մեկ այլ հատակագիծ, որը համապատասխանում է «Հայաստանի Հանրապետության Վայոց ձորի մարզի Խաչիկի միջնակարգ դպրոց» ՊՈԱԿ-ի անունով օգտագործման իրավունքով գրանցված դպրոցի շենքի 1-ին հարկի հատակագծին: Հարկ է նկատել, սակայն, որ այն չի համապատասխանում ՀՀ տարածքային կառավարման և ենթակառուցվածքների նախարարության 2023 թվականի օգոստոսի 2-ի N ԳՍ//23054-2023 գրությամբ Կադաստրի կոմիտե ներկայացված հատակագծին՝ չնայած այն հանգամանքին, որ, ըստ դրանցում ամրագրված տվյալների, այդ երկու հատակագծերը չափագրվել են միևնույն օրը՝ 2023 թվականի հուլիսի 1-ին: Այս փաստերի հիմքով անհրաժեշտություն է առաջանում պարզելու, թե քննարկման առարկա գույքի որ հատվածը և ինչ մակերեսով է փաստացի նախատեսվում հետ վերցնել «Հայաստանի Հանրապետության Վայոց ձորի մարզի Խաչիկի միջնակարգ դպրոց» պետական ոչ առևտրային կազմակերպությունից և անժամկետ, անհատույց օգտագործման իրավունքով ամրացնել «Վայոց ձորի մարզի Ագարակաձորի «Արևիկ» մանկապարտեզ» համայնքային ոչ առևտրային կազմակերպությանը:
   Վերոգրյալի հաշվառմամբ ևս մեկ անգամ առաջարկում ենք կատարել իրավունքների վերագրանցում՝ փաստացի իրական հատակագծին համապատասխան, և Նախագիծը շրջանառել ճշգրտված մակերեսներով:

